
Ramadashakam

ராமத³ஶகம்

ஹே ராம ஜலத³ஶ்யாம ஸ்வாமிந்நிர்தோ³ஷ பூருஷ ।
பீ⁴மதாமஸயோநீநாம் மாமா முஞ்ச தவாநுகா³ந் ॥ 1॥
உபக்ரு’த்யை ஸஜ்ஜநாநாமபக்ரு’த்யை ததா²ऽஸதாம் ।
நமதாமம்ஹஸோ ஹத்யை பூ⁴த்யை ஸர்வதி³வௌகஸாம் ॥ 2॥
பீ⁴த்யை க²ராதி³தை³த்யாநாம் ப்ரீத்யை ச வநவாஸிநாம் ।
ஸ்வஸ்யாபி மஹிமோந்நத்யை நீத்யை சாரண்யசாரிணௌ ॥ 3॥
ப்³ரஹ்மருத்³ராதி³பி⁴ர்தே³வைரர்சிதௌ ஶ்ருதிசர்சிதௌ ।
ஜ்ஞாநாநந்த³மயௌ த்⁴யாத்ரு’ப்ரியௌ ஸர்வகு³ணாஶ்ரயௌ ॥ 4॥
த்⁴வஜவஜ்ராங்குஶாம்போ⁴ஜராஜிதௌ ராஜபூஜிதௌ ।
ரக்தபத்³மோபமௌ த்⁴வஸ்தஶ்ரமௌ வித்³ராவிதப்⁴ரமௌ ॥ 5॥
நாரீக்ரு’தஶிலௌ ரம்யதளௌ தி³வ்யாங்கு³லீத³லௌ ।
வ்ரு’த்தமௌக்திகஸங்காஶநகௌ² த்ரிஜக³தீஸுகௌ²॥ 6॥
விசித்ரபூ⁴ஷணோபேதௌ பீ⁴ஷணௌ த்யக்ததூ³ஷணௌ ।
லக்ஷ்மீத⁴ராகராம்போ⁴ஜஸேவிதௌ ஸித்³த⁴பா⁴விதௌ ॥ 7॥
அநந்தவைதி³கபதா³ஸ்பதௌ³ஸ்வஜநஸம்பதௌ³ ।
அஜாண்ட³ப⁴ஞ்ஜநௌ தூ⁴தாஞ்ஜநௌ பு⁴வநரஞ்ஜநௌ ॥ 8॥
க்ஷ்மாபா⁴ரஹாரிணௌ முக்திகாரிணௌ ப⁴வவைரிணௌ ।
பார்த²த³த்தத⁴நௌ யுக்தயாऽபார்தி²ங்க்ரு’தஸுயோத⁴நௌ ॥ 9॥
தேவநௌத்ஸுக்யதோ பூ⁴மிபாவநௌ ப்ரணதாவநௌ ।
ஸீதாபி⁴ராமௌ ஶ்ரீராமசரணௌ ஶரணம் மம ॥ 10॥
இமாநி த³ஶ பத்³யாநி ஶ்ரமாபஹ்ரு’தயே ஸதாம் ।
யதிநா வாதி³ராஜேந க்ரு’திநா ரசிதாநி வை ॥ 11॥
இதி ஶ்ரீமத்³வாதி³ராஜபூஜ்யசரணவிரசிதம்

ராமத³ஶகம்

ஶ்ரீராமத³ஶகம் ஸம்பூர்ணம் ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

